
Prezident İlham Əliyev Səudiyyə Ərəbistanının energetika 

nazirinin başçılıq etdiyi nümayəndə heyətini qəbul edib 

Azərbaycan Respublikasının Prezidenti İlham Əliyev 
yanvarın 13-də Səudiyyə Ərəbistanı Krallığının energetika 
naziri, şahzadə Əbdül Əziz bin Salman Əl-Səudun başçılıq 
etdiyi nümayəndə heyətini qəbul edib. 

Qonaqları salamlayan Prezident 
İlham Əliyev dedi: 

- Cənab nazir, bir daha xoş 
gəlmisiniz. Mən həqiqətən çox 
məmnunam ki, siz gəlib bizim 
ölkəmiz, tərəfdaşlığımız, qardaşlıq 
münasibətlərimiz üçün mühüm olan 
bu tədbirdə iştirak etməyə vaxt tapmı-
sınız. Bir daha sizdən Əlahəzrət Krala 
və Əlahəzrət vəliəhd şahzadəyə ən 
xoş salamlarımı çatdırmağı xahiş 
etmək istərdim. 

Mən sizin ölkənin rəhbərləri ilə 
görüşlərimi və qardaş Səudiyyə 
Ərəbistanına çoxsaylı səfərlərim 
zamanı mənə göstərilən böyük 
qonaqpərvərliyi xatırlayıram. Çıxışım-
da qeyd etdiyim kimi, işğal illərində 
Səudiyyə Ərəbistanının Azərbaycana 
göstərdiyi davamlı dəstəyə görə 

minnətdarlığımı bildirmək istərdim. 
Biz bunu həqiqətən də yüksək 
qiymətləndiririk və əsl qardaşlıq, 
həmrəylik göstəricisi və həqiqi dəstək 
göstəricisi hesab edirik. Əlbəttə ki, 
bizim beynəlxalq təşkilatlarda, BMT-
də, İslam Əməkdaşlıq Təşkilatında 
torpaqlarımızın işğalı ilə bağlı ədalətin 
bərpasına yönəlmiş birgə səylərimiz 
Azərbaycan xalqı tərəfindən yüksək 
qiymətləndirilir. Torpaqlarımızın 
işğaldan azad olunması indi ölkə 
üçün yeni imkan, regionda nəhəng 
geosiyasi dəyişiklikdir. Bizim 
İkinci Qarabağ müharibəsindəki 
Qələbəmiz regional əməkdaşlıq, 
o cümlədən elektrik enerjisi isteh-
salı, xüsusilə bərpaolunan enerji 
sahəsində əməkdaşlıq üçün yeni 
imkanlar açır. Mən artıq planları-

mız, potensial barədə danışdım. 
Hesab edirəm ki, biz artıq bu mü-
hüm infrastruktur layihəsinin icrası 
zamanı gələcəyə baxaraq, nəhəng 
potensialımızdan istifadə edərək 
maksimal dərəcədə səylərimizin necə 
əlaqələndirilməsini nəzərdən keçirə 
bilərik. Çox şadam ki, bizim nazirlə 
sizin yaxın münasibətləriniz var. O, 
mənə OPEC+ formatında və ikitərəfli 
əlaqələr sahəsində sizin təmaslarınız 
haqqında müntəzəm olaraq məlumat 
verir. 

Mən investorları cəlb etmək 
məqsədimizə nail olduğumuzu 
yüksək qiymətləndirirəm və bu inves-
torun bu sahədə dünyada ən aparıcı 
şirkətlərdən biri və qardaş ölkədən 
olması məni şəxsən sevindirir. Bu, bi-
zim üçün və gələcək əməkdaşlığımız 
üçün çox önəmlidir. Əminəm ki, sizin 
bizi ziyarət etmək üçün daha çox 
vaxtınız olacaq. Qeyd etdiyiniz kimi 
bu, sizin Azərbaycana ilk səfərinizdir. 
Ümidvaram ki, biz sizi daha da çox 

görəcəyik. Bir daha xoş gəlmisiniz.
Səudiyyə Ərəbistanı Krallığının 

energetika naziri, şahzadə Əbdül 
Əziz bin Salman Əl-Səud ölkəmizə 
səfərindən məmnunluq hissi keçirdi-
yini dedi. Qonaq özünün və rəhbərlik 
etdiyi nümayəndə heyətinin Bakı-
da fəal çalışdıqlarını vurğulayaraq 
qarşılıqlı əməkdaşlığın daha da 
genişlənəcəyini bildirdi. Əbdül Əziz 
bin Salman Əl-Səud yaxın vaxtlar-
da daha geniş əlaqələri əks etdirən 
əməkdaşlıq müqaviləsi layihəsinin 
təqdim olunacağına ümidvarlığını 
ifadə etdi. 

Səudiyyə Ərəbistanı Krallığının 
energetika naziri əlaqələrimizin 
uğurla inkişaf etdiyini bildirərək 
"Xızı-Abşeron" Külək Elektrik Stan-
siyasının təməlqoyma mərasiminin 
əhəmiyyətini vurğuladı, səmərəlilik, 
bərpaolunan enerji mənbələri və digər 
aspektlər üzrə baxışlarımızın üst-üstə 
düşdüyünü məmnunluqla bildirdi.

AZƏRTAC

Prezident İlham Əliyevin yerli televiziya 
kanallarına müsahibəsi Türkiyə 

mediası tərəfindən geniş işıqlandırılıb

AZƏRTAC xəbər verir ki, İHA xəbər 
agentliyi, “TRT Haber”, “Haber Türk”, “CNN 
Türk” telekanalları, “Yeni şafak”, “Hurriyet”, 
“Sabah” qəzetləri və digər media orqanları 
müsahibənin ayrı-ayrı hissələrini türkdilli 
ictimaiyyətin diqqətinə çatdırıblar.

Türkiyə KİV-ləri məlumat verir ki, Avropa 
İttifaqının ikili standartlar siyasətini sərt tənqid 
edən Azərbaycanın dövlət başçısı Vətən 
müharibəsindən sonra regionda yaranmış 

vəziyyət barədə fikirlərini və mövqeyini bildi-
rib.

Qardaş ölkə mediası yazır ki, sərhəddəki 
təxribatlara görə, Ermənistan rəhbərliyini sərt 
ittiham edən Prezident İlham Əliyev “Sadəcə 
olaraq, Ermənistan öz anti-Azərbaycan, is-
lamofob, antitürk xislətlərindən əl çəkməlidir. 
Ermənistan da təbii olaraq bundan fayda 
götürə bilər” fikri ilə bir daha öz mövqeyini 
xatırladıb.

Baş nazir Əli Əsədov ilə Qazaxıstanın 
Baş naziri Alixan Smailov  

arasında telefon danışığı olub
Yanvarın 13-də Azərbaycan Respublikasının Baş 

naziri Əli Əsədov ilə Qazaxıstan Respublikasının 
yeni təyin olunmuş Baş naziri Alixan Smailov 
arasında telefon danışığı olub.   

Nazirlər Kabinetinin 
mətbuat xidmətindən 
AZƏRTAC-a bildiriblər 
ki, Baş nazir Ə.Əsədov 
A.Smailovu Qazaxıstan 
Respublikasının Baş naziri 
vəzifəsinə təyin olunması 
münasibətilə təbrik edib, 
qarşıdakı fəaliyyətində ona 

uğurlar arzulayıb.
Danışıq zamanı 

Azərbaycan-Qazaxıstan 
dostluq və əməkdaşlıq 
münasibətlərinin müxtəlif 
sahələrdə inkişafı yüksək 
qiymətləndirilərək, əlaqələrin 
birgə səylərlə bundan sonra 
daha da möhkəmlənəcəyinə 

və genişlənəcəyinə ümidvar-
lıq ifadə olunub.

Azərbaycanın son günlər 
qardaş Qazaxıstanda baş 
verən hadisələri narahatlıqla 
izlədiyi bildirilib, vəziyyətin 
tezliklə normallaşacağına 
əminlik ifadə edilib. 

Baş nazir Ə.Əsədov 
Qazaxıstandakı hadisələr 
nəticəsində çoxsaylı in-
san tələfatı ilə əlaqədar 
A.Smailova başsağlığı verib. 

Heydər Əliyev Fondunun təşəbbüsü ilə 
yeni məktəb binası inşa olunub

Goranboy şəhər 1 nömrəli tam orta məktəbin 
yeni binası istifadəyə verilib. Məktəb binası 
1937-ci ildə tikilib, 40 sinif otağından ibarət 
olub. Ötən müddət ərzində məktəbin binası fiziki 
köhnəldiyindən və istifadəyə yararsız vəziyyətə 
düşdüyündən “Yeniləşən Azərbaycana yeni 
məktəb” layihəsi çərçivəsində Heydər Əliyev 
Fondunun təşəbbüsü ilə 700 şagird yerlik yeni 
bina inşa edilib. 

AZƏRTAC-ın bölgə müx-
biri xəbər verir ki, 3 mərtəbəli 
1 korpuslu məktəb zəruri 
mebel və avadanlıqlarla, fənn 
kabinetləri və laboratoriya-
lar əyani vəsaitlərlə təchiz 
olunub. 

1977-ci ildən məktəbdə 
çalışdığını bildirən müəllimə 
Möhtərəm Məmmədova 
əvvəlki binanın tədris üçün 
yararsız olduğunu deyərək, 
bunun şagirdlərin təhsilinə 
də mənfi təsir göstərdiyini 
söyləyib. “Lakin bu gün 
Heydər Əliyev Fondunun 
təşəbbüsü ilə məktəbimizin 
binası müasir standartla-
ra yenidən inşa edilərək 
istifadəyə verilib. Buna görə 
Prezident İlham Əliyevə 

və Birinci vitse-prezident, 
Heydər Əliyev Fondu-
nun prezidenti Mehriban 
Əliyevaya sonsuz təşəkkür 
edirik. Söz veririk ki, 
şagirdlərin keyfiyyətli təhsil 
alması, vətənpərvər ruhda 
böyüməsi üçün əlimizdən 
gələni edəcəyik”, - deyə o 
vurğulayıb.

Məktəb binasında sinif 
otaqları, fizika, kimya, biolo-
giya laboratoriyaları, infor-
matika, hərbi təlim və tibb 
otaqları, qızlar və oğlanlar 
üçün əmək təlimi otaqları, 
kitabxana, yeməkxana, akt və 
idman zalları var. 

Həyətyanı ərazidə abadlıq 
və yaşıllaşdırma işləri apa-
rılıb. 

Belə yüksək təmirli 
məktəb binasında təhsil alan 
şagirdlərdən biri də birinci si-
nif şagirdi Aylin Novruzludur. 
O da digər şagirdlər kimi belə 
bir sevincli gündə valideynləri 
ilə məktəb binasının açılışına 
gəlib. 

“Çox sevinirik. Artıq doğ-
ma məktəbimizdə oxuyaca-
ğıq. Bundan sonra daha yax-
şı oxuyacağıma söz verirəm”, 
- deyə Aylin bildirib.

Müəllim və şagirdlərin 
sevincinə valideynlər də 

şərik olublar. Onlar belə 
yüksək təhsil şəraitinin 
yaradılmasına görə Prezi-
dent İlham Əliyevə və Birinci 
vitse-prezident, Heydər 
Əliyev Fondunun prezidenti 
Mehriban xanım Əliyevaya, 
eləcə də əməyi keçən hər 
kəsə minnətdarlıqlarını 
ifadə ediblər. Onlarla söhbət 
zamanı uşaqlarının təhsilli, 
Vətənə layiqli övlad kimi 
böyüyəcəklərinə əmin ol-
duqlarını deyiblər. 

Azərbaycan Respublikası Nazirlər Kabinetinin Qərarı
№  6                                                                         Bakı şəhəri,  12  yanvar  2022-ci il 

Azərbaycan Respublikası Nazirlər Kabi-
netinin “Azərbaycan Respublikası İqtisa-
diyyat Nazirliyinin strukturuna daxil olma-
yan tabeliyindəki qurumların siyahısı”nın 
təsdiq edilməsi haqqında” 2010-cu il 
30 noyabr tarixli 228 nömrəli Qərarında 
dəyişiklik edilməsi və “Azərbaycan Res-
publikası Vergilər Nazirliyinin strukturuna 
daxil olmayan tabeliyindəki qurumların 
Siyahısı”nın təsdiq edilməsi haqqında” 
2013-cü il 25 yanvar tarixli 13 nömrəli 
Qərarının ləğv edilməsi barədə

“Azərbaycan Respublikası İqtisadiyyat 
Nazirliyinin fəaliyyətinin təmin edilməsi ilə 
bağlı bəzi məsələlərin tənzimlənməsi və 
Azərbaycan Respublikası Prezidentinin 
“Azərbaycan Respublikası Əmlak Məsələləri 
Dövlət Komitəsinin fəaliyyətinin təmin edilməsi 
haqqında” 2009-cu il 24 iyun tarixli 116 
nömrəli, “Azərbaycan Respublikası İqtisadiy-
yat Nazirliyinin fəaliyyətinin təmin edilməsi 
və “Azərbaycan Respublikası İqtisadi İnkişaf 
Nazirliyinin fəaliyyətinin təkmilləşdirilməsi ilə 
bağlı tədbirlər haqqında” Azərbaycan Res-
publikası Prezidentinin 2006-cı il 28 dekabr 
tarixli 504 nömrəli Fərmanında dəyişikliklər 
edilməsi barədə” 2014-cü il 20 fevral tarixli 111 
nömrəli, “Azərbaycan Respublikasının Əmlak 
Məsələləri Dövlət Komitəsinin fəaliyyətinin 
təkmilləşdirilməsi tədbirləri və “Azərbaycan 
Respublikasının Əmlak Məsələləri Dövlət 
Komitəsinin fəaliyyətinin təmin edilməsi 
haqqında” Azərbaycan Respublikası Pre-
zidentinin 2009-cu il 24 iyun tarixli 116 
nömrəli Fərmanında dəyişikliklər edilməsi 
barədə” 2015-ci il 4 may tarixli 516 nömrəli, 
“Azərbaycan Respublikasının İqtisadiyyat 
Nazirliyi yanında Antiinhisar Siyasəti və 
İstehlakçıların Hüquqlarının Müdafiəsi Dövlət 
Xidmətinin fəaliyyətinin təkmilləşdirilməsi 
tədbirləri və “Azərbaycan Respublikasının 
İqtisadiyyat və Sənaye Nazirliyi yanında Anti-

inhisar Siyasəti və İstehlakçıların Hüquqlarının 
Müdafiəsi Dövlət Xidmətinin fəaliyyətinin təmin 
edilməsi haqqında” Azərbaycan Respublikası 
Prezidentinin 2009-cu il 25 dekabr tarixli 203 
nömrəli Fərmanında dəyişikliklər edilməsi 
barədə” 2016-cı il 28 aprel tarixli 888 nömrəli 
və “Azərbaycan Respublikasının İqtisadiyyat 
Nazirliyinin funksiyalarının və strukturunun 
genişləndirilməsi haqqında” 2019-cu il 23 
oktyabr tarixli 845 nömrəli fərmanlarında 
dəyişiklik edilməsi barədə” Azərbaycan Res-
publikası Prezidentinin 2021-ci il 26 iyun tarixli 
1382 nömrəli Fərmanının 11.3-cü bəndinin 
icrasını təmin etmək məqsədilə Azərbaycan 
Respublikasının Nazirlər Kabineti qərara alır:

1. Azərbaycan Respublikası Nazirlər 
Kabinetinin 2010-cu il 30 noyabr tarixli 228 
nömrəli Qərarı (Azərbaycan Respublikasının 
Qanunvericilik Toplusu, 2010, № 11, maddə 
1055; 2013, № 1, maddə 75; 2014, № 6, 
maddə 736; 2016, № 5, maddə 955; 2017,  № 
4, maddə 651; 2018, № 3, maddə 580, № 10, 
maddələr 2142, 2167; 2019, № 3, maddələr 
542, 543; 2021, № 4, maddə 419; Azərbaycan 
Respublikası Nazirlər Kabinetinin 2021-ci il 
1 noyabr tarixli 334 nömrəli Qərarı) ilə təsdiq 
edilmiş “Azərbaycan Respublikası İqtisadiy-
yat Nazirliyinin strukturuna daxil olmayan 
tabeliyindəki qurumların siyahısı” yeni redaksi-
yada təsdiq edilsin (əlavə olunur).

2. “Azərbaycan Respublikası Vergilər 
Nazirliyinin strukturuna daxil olmayan 
tabeliyindəki qurumların Siyahısı”nın təsdiq 
edilməsi haqqında” Azərbaycan Respublikası 
Nazirlər Kabinetinin 2013-cü il 25 yanvar tarixli 
13 nömrəli Qərarı (Azərbaycan Respublikası-
nın Qanunvericilik Toplusu, 2013,  
№ 1, maddə 72) ləğv edilsin.

Əli ƏSƏDOV 
Azərbaycan Respublikasının Baş naziri

Azərbaycan Respublikası Nazirlər Kabinetinin Qərarı
№  7                                                                         Bakı şəhəri,  12  yanvar  2022-ci il 

“Azərbaycan Respublikasında dövlət 
büdcəsindən maliyyələşən idarə, müəssisə 
və təşkilatlarda nəqliyyat vasitələrindən 
istifadə qaydalarının təkmilləşdirilməsi 
haqqında” Azərbaycan Respublikası Nazirlər 
Kabinetinin 2011-ci il 18  iyul  tarixli  120  
nömrəli  Qərarında dəyişiklik edilməsi 
barədə

“Azərbaycan Respublikasının Mədəniyyət 
Nazirliyi yanında Mədəni İrsin Qorunması, 
İnkişafı və Bərpası üzrə Dövlət Xidmətinin 
fəaliyyətinin təkmilləşdirilməsi haqqında” 
Azərbaycan Respublikası Prezidentinin 2019-cu 
il 22 oktyabr tarixli 844 nömrəli Fərmanının 2.4-
cü bəndinə əsasən Azərbaycan Respublikasının 
Nazirlər Kabineti qərara alır:

Azərbaycan Respublikası Nazirlər Kabine-
tinin 2011-ci il 18 iyul tarixli 120 nömrəli Qərarı 
(Azərbaycan Respublikasının Qanunveri-cilik 
Toplusu, 2011, № 7, maddə 747; 2012, № 8, 
maddələr 827, 830; 2013, № 3, maddə 347, № 
7, maddə 886, № 8, maddə 1017, № 10, maddə 
1218; 2014, № 1, maddələr 51, 69, № 2, maddə 
201,  № 4, maddə 441, № 5, maddələr 572, 
594, № 6, maddə 747, № 8, maddə 1015, № 
12, maddələr 1658, 1666; 2015, № 2, maddə 
227, № 11, maddə 1417; 2016, № 3, maddə 
609, № 4, maddə 831, № 5, maddə 955, № 7, 
maddə 1353, № 8, maddə 1437, № 9, maddələr 
1585, 1589, № 12, maddə 2241; 2017, № 5, 
maddə 966, № 10, maddələr 1890, 1919, № 

11, maddə 2168, № 12 (II kitab), maddələr 
2476, 2487, 2507; 2018, № 3, maddələr 588, 
632, № 6, maddə 1374, № 7 (II kitab), maddə 
1668, № 8, maddə 1807, № 9, maddə 1906, 
№ 10, maddələr 2142, 2172, № 11, maddə 
2426; 2019, № 3, maddələr 529, 563; 2020, № 
2, maddə 204, № 4, maddə 500, № 5, maddə 
652, № 8, maddə 1123, № 9, maddə 1217, 
№ 10, maddələr 1258, 1296, № 11, maddə 
1405, № 12 (V kitab), maddə 1616; 2021, № 
2, maddə 203, № 3, maddələr 265, 276, № 
4, maddə 420, № 6 (IV kitab), maddə 682) ilə 
təsdiq edilmiş 2 nömrəli əlavə – “Azərbaycan 
Respublikasının mərkəzi icra hakimiyyəti 
və məhkəmə orqanlarının aparatları (hərbi 
qurumlar, dövlət təhlükəsizliyi, xarici kəşfiyyat 
xidmətləri, hüquq mühafizə və prokurorluq 
orqanları, rayon (şəhər) məhkəmələri istisna 
olmaqla), mərkəzi icra hakimiyyəti orqanlarının 
yerli bölmələri, onların yanında, tabeliyində 
orqanlar, mərkəzi icra hakimiyyəti orqanlarının 
yanında yaradılan dövlət agentliklərinin, dövlət 
xidmətlərinin aparatları və onların yerli bölmələri 
üçün xidməti minik avtomobillərinin say həddi 
(limiti)”nin 71-ci hissəsinin “cəmi” sütununda “3” 
rəqəmi “8” rəqəmi ilə əvəz edilsin və “ərazi və 
yerli bölmələr üzrə” sütununa “5” rəqəmi əlavə 
edilsin.

Əli ƏSƏDOV 
Azərbaycan Respublikasının Baş naziri

